
ბიზნეს ადმინისტრირების ქართულენოვანი 
საბაკალავრო პროგრამა  
კავკასიის ბიზნესის სკოლა  
კოდოლანი იანოშის უნივერსიტეტი, უნგრეთი 

საერთაშორისო აკადემიურ გარემოში სწავლა ყოველთვის მიზიდავდა, რადგან 
მჯეროდა, რომ მსგავსი გამოცდილება არა მხოლოდ ცოდნას, არამედ ახალ 
გამოცდილებებს, შეხედულებებსა და პერსპექტივებს გვძენს. კოდოლანი იანოშის 
უნივერსიტეტში გატარებული გაცვლითი სემესტრი ჩემი ცხოვრების ერთ-ერთ 
ყველაზე საინტერესო და ღირებულ გამოცდილებად იქცა, რადგან სწორედ ამ 
პროგრამამ მომცა შესაძლებლობა საკუთარი თავი სრულიად განსხვავებულ 
გარემოში გამომეცადა და ჩემი აკადემიური და პიროვნული განვითარებისთვის 
მნიშვნელოვანი ნაბიჯები გადამედგა. 

Erasmus+ პროგრამის ფარგლებში გატარებულმა სემესტრმა მომცა შესაძლებლობა, 
სწავლა გამეგრძელებინა მრავალფეროვან და საერთაშორისო აკადემიურ გარემოში, 
სადაც სწავლების პროცესი გამოირჩეოდა თანამედროვე მიდგომებით, აქტიური 
მონაწილეობითა და გუნდურ პროექტებზე მუშაობით საერთაშორისო 
სტუდენტებთან ერთად, რაც სწავლას, თავისთავად, უფრო საინტერესოსა და 
პრაქტიკულს ხდიდა.  მსგავს გარემოში სწავლა, რა თქმა უნდა, გამოწვევებითაც იყო 
სავსე, ახალ აკადემიურ გარემოსთან ადაპტაცია, განსხვავებული სასწავლო 
მეთოდების ათვისება და დამოუკიდებლად ცხოვრების გამოცდილება თავიდან 
გარკვეულ ძალისხმევას მოითხოვდა, თუმცა სწორედ ეს გამოწვევები დამეხმარა, 
უკეთ გამეცნო და განმევითარებინა საკუთარი თავი. 

გაცვლითი პროგრამა ჩემთვის, რა თქმა უნდა, მხოლოდ აკადემიური გამოცდილება 
არ ყოფილა. ეს იყო შესაძლებლობა გამეცნო სხვადასხვა ახალი კულტურა, 
ყოველდღიურობა სრულიად განსხვავებულ გარემოში გამეტარებინა და 
მემოგზაურა. სხვადასხვა ქვეყნიდან მეგობრების შეძენამ და მათთან ერთად 
გატარებულმა დრომაც ჩემთვის ეს პერიოდი მეტად განსაკუთრებული გახადა. 
სწორედ მსგავსმა გამოცდილებამ დამანახა ის, თუ რამდენად მნიშვნელოვანია 
მრავალკულტურულ გარემოში ურთიერთობა და თანამშრომლობა. 

დღესდღეობით ამ პერიოდის გახსენებისას მხოლოდ ერთ რამეს ვფიქრობ, რომ 
Erasmus+ პროგრამაში მონაწილეობა ჩემი ცხოვრების ერთ-ერთი ყველაზე სწორი 
გადაწყვეტილება იყო. ამ გამოცდილებამ არა მხოლოდ პროფესიულად, არამედ 
პიროვნულადაც მნიშვნელოვნად გამზარდა და მაჩუქა დაუვიწყარი მოგონებები, 
რომლებიც ყოველთვის თან გამყვება. უსაზღვროდ მადლობელი ვარ კავკასიის 
უნივერსიტეტის მსგავსი შესაძლებლობისთვის და დარწმუნებული ვარ, რომ ეს 
გამოცდილება, ცოდნა, უნარები და ურთიერთობები, რომლებიც ამ პერიოდში 
შევიძინე, უდიდეს მნიშვნელობას შეინარჩუნებს ჩემს ცხოვრებაში.  




